
Shri Lakshmi Stuti 2

ಶ್ರೀಲಕ್ಷ್ಮೀಸ್ತುತಿಃ     ೨

(ಪೃಥ್ವೀ )
ಪಯೋಧಿತನಯೇರಮೇಽಮತಸಹೋದರತ್ವಾಂ  ಭಜೇ
ದಯಾಮಯಿಸದಾದಯಾಂಕುರುಮಯಿತ್ವಮೇತಾವತೀ  ।

ಕರಾಂಬುಜನಿವಾಸಿನೀ ಭವ ಸದಾಮಮೋದ್ಧಾರಿಣೀ
ಮದೀಯಸದನೇಸದಾನಿವಸ ಪದ್ಮನಾಭಪ್ರಿಯೇ   ॥ ೧॥

ಸರೋಜವದನಾಂಬುಜೇಸರಸಿಜಾಸನಾಧಿಷ್ಠಿತೇ
ಸರೋರುಹಪದಾಂಬುಜೇಸರಸಿಜೋರುಪದ್ಮಾಸನೇ  ।

ಸರೋಜನಯನೇಸದಾಸರಸಿಜಪ್ರಿಯೇ ದೇವತೇ
ಮದಂತರನಿವಾಸಿನೀ ಭವ ಸದಾಜಗನ್ಮೋಹಿನೀ  ॥ ೨॥

ನಮಾಮಿಹರಿವಲ್ಲಭಾಂ  ಸಕಲಭಾಗ್ಯದಾಮಿಂದಿರಾಂ
ಭಜಾಮಿಭವತಾರಿಣೀಂ ಸಕಲಭಕ್ತಕಾಮಪ್ರದಾಮ್   ।

ಸ್ತವೀಮಿ ಮನಸಾತಥಾಸ್ತವನಗಾಯನೈಸ್ತ್ವಾಂ    ಸದಾ
ಭವಾಮಿನತಮಸ್ತಕಸ್ತವ   ಪುರೋ ಹಿರಣ್ಯಪ್ರದೇ   ॥ ೩॥

ನಮಂತಿಮುನಿನಾಂ ಗಣಾನೃಪತಯೋಮಹೀಪಾಅಪಿ
ಸ್ತುವಂತಿ ವಿಬುಧಾಸ್ತಥಾ ಮನುಜರಾಕ್ಷಸಾಸ್ತ್ವಾಂ   ಸದಾ ।

ತ್ವಯೈವ ಮಧುಸೂದನೋಭವತಿದೇವಿಲಕ್ಷ್ಮೀಯುತ  -
ಸ್ತ್ವಯಾ  ವಿರಹಿತಃಪ್ರಭುರ್ಭವತಿ ವಾಮನೋ ಸಿಂಧುಜೇ ॥ ೪॥

ತ್ವಮೇವ ಕೃಪಯಾಧನಂವಿತರದೇವಿದೀನೇ ಜನೇ
ಭವಾಮಿನತಮಸ್ತಕಸ್ತವ   ಪುರಃಸುರೈಃಪೂಜಿತೇ ।

ಅಶೇಷಭಯನಾಶಿನೀ ತ್ವಮಸಿ ಶೇಷಶಯ್ಯಾಂಗನೇ
ನತೋಽಸ್ಮಿ ಪದಪಂಕಜೇತವಚಲಕ್ಷ್ಮ್ಯತೋಽಹಂ  ಸದಾ ॥ ೫॥

ಸರೋಜವದನೇ ಸದಾತವಕೃಪಾಕಟಾಕ್ಷಂಕ್ಷಿಪ
ಸ್ಮಿತಾನನಸರೋರುಹೇ ಮಧುತರಾಂ ಗಿರಂದೇಹಿಮೇ ।

ಮಮಾಶಿವವಿನಾಶಿನೀ ಭವ ಸದಾಸುಚಂದ್ರಾನನೇ
ಭವಾಬ್ಧಿಸಲಿಲಾದ್ ದ್ರುತಂ ಜನನಿತಾರಯೇಮಂಜನಮ್ ॥ ೬॥

ಭ್ರಮಾಮಿ ಭವವಾಲುಕಾನಿಕರತಪ್ತದೇಹಃ ಸದಾ
ಕೃಪಾಸಲಿಲವರ್ಷಿಣೀ ಭವ ದಯಾಂಬುಕಾದಂಬಿನೀ ।

ತವೈವಕೃಪಯಾದಯಾಮಯಿಮನಃಸದೈವಾಽಸ್ತು ಮೇ
ಸ್ವಧರ್ಮಪರಿಪಾಲನೇ ,ಕುರುಚಮಾಂಸಮರ್ಥಂ ಜನೇ ॥ ೭॥

ಹಿರಣ್ಮಯಿ ಸುವರ್ಣದೇ ಕನಕದೇವತೇಪಾಹಿಮಾಂ
ಪ್ರಯಚ್ಛ  ಸುಧನಂಸದಾವಿಧನಿನೇಹಿರಣ್ಯಾಥಿನೇ  ।

ತ್ವದೀಯಚರಣಾಂಬುಜೇ ಸರಸಿಜೇಮಮಪ್ರಾರ್ಥನಾ
ತ್ವಯಾ ಸಹನಿರಂತರಂವಸತುಮದ್ಗೃಹೇ ಮಾಧವಃ ॥ ೮॥

ಲಕ್ಷ್ಮೀಸ್ತುತಿಮಿಮಾಂ    ರಮ್ಯಾಂ  ಶ್ರದ್ಧಯಾ ಯಃಪಠೇನ್ನರಃ  ।
ವಿನಾಶ್ಯ ವಿಪದಂತಸ್ಯ ಲಕ್ಷ್ಮೀಃ   ಸೌಭಾಗ್ಯದಾ ಭವೇತ್ ॥ ೯॥
ಇತಿ ಶ್ರೀ  ಆಪಟೀಕರವಿರಚಿತಾ ಶ್ರೀಲಕ್ಷ್ಮೀಸ್ತುತಿಃ     ಸಮಾಪ್ತಾ ।

